
 ده  "فرهنگسرای امید " ،ی "منصابر ادبی انج"ده   1398/  10/  25م. کریمی نین 

 دانیشیغی  حاققیندا "عمادالدین نسیمی"

سلاملار، آخشامینیز خیر! ایلک اؤنجه بو ییغینجاغی قورانلاردان درین تشککورلریمی بیلدیریرم. منجه  

اوینامیش و کلاسیک  عمادالدین نسیمی آذربایجان تورک ادبی دیلی نین عیارلانماسیندا ان اؤنملی رول 

عمادالدین نسیمی گؤرکملی بیر حکیم و ده یرلی بیر فیلسوفدور   ادبیاتیمیزا بؤیوک خزینه تقدیم ائتمیشدیر.

کی تاسوفله لازیمی قدر اؤز وطنینده تانینمامیش و اونا لایقیجه اؤنم وئریلمه میشدیر. ایش او یئره چاتیبدیر  

عمادالدین نسیمی نی کلاسیک ادبیاتیمیزین  ،دبیاتیندان دانیشاندا  آذربایجان کلاسیک ا  ، کی بوگون ادیبلریمیز

ایل اؤنجه آذربایجاندا تورکجه ادبیات    500باشلایانی و ایلک شاعیری کیمی ساییرلار. بیر حالداکی نسیمی دن  

یز  زیم دیلیمیز یاساقلانیر و ادبی خزینه مآنجاق کئچن یوزایلده چاپ صنعتی عرصه یه گلدیکده، بی  ؛واریمیش

  ، نونلا بئله دیلیمیز چیچکله نیر و ادبیاتیمیز اوزه چیخیر. بو  ، اوستو باسدیریلی قالیر. انقلابدا تازا بیر فضا یاراناراق

  گیزلی قالمیشدیر.  له برابرای یوزلرجه شاعیرلر و دوشونرلریمیز تورکجه اثرلری  ،هله ده کلاسیک ادبیاتیمیزدا 

  ون شعرلرینده تصوف و حکمت تئرمینلری ایشلنمیشدیر. نسیمی بیر دوشونر، حکیم و فیلسوف شاعیردیر. اون

  ، کیمی اثری  "گلشن راز"آذربایجان شاعیرلری حتا فارس ادبیاتیندا تعریفله میشلر او جمله دن    ، بو تئرمینلری

هر حالدا نسیمی گؤبه لک کیمی یئردن  شیخ محمود شبستری فارسیجادا یازیر.  –بیر آذربایجانلی عالیم 

نگین بیر ادبیاتا وارث کیمی میدانا گلمیش و اؤزوندن اؤنجه شاعیرلرین دوشونجه و  چیخمامیش، بلکه ز

 صنعتیندن یارارلانمیشدیر. بونون اوچون نسیمی دن اؤنجه کی شاعیرلره بیر بالاجا اشاره لازیمدیر. 

وق  آذربایجان توپراقلاریندا بؤیوک بیر امپراتورل ،جی عصره قدر7جی عصردن 5بیلیریک خزرلر امپریاسی    

، هابئله ادبیاتلاری اولموشدور. بوگون خزرلردن الده ائدیلن  لرییارادیب و سؤزسوز درین بیر مدنیت و کولتور

کیمی موجوددور. خزرلر یهودی اولدوقلاری و دوعالاری یهود دینی نین   "نوم بیتیک"چوخلو الیازمالار 

آنجاق بونلارین یازیلاری بیزیم   دیر.یشکتابلاری بیز مسلمانلار آراسیندا قارشیلانمام ،دوعالاری اولدوغو اوچون 

بولغار   ، ایل بوندان قاباق 1300دیلیمیزین ادبیات ماتریاللاری کیمی بوگون ده یرلنمه لی دیر. بوندان علاوه 

کیمی   "شان قیزی داستانی"بو اتوپراقلاردا قالمیش و  ،تورکلری آذربایجاندان اوروپایا کؤچمه لری چاغلاردا

ده آذربایجاندا یازییا آلمیشلار. بوگون بولغار تورکلری بئله بئله اثرلری سایاراق،  اثرلرینی بولغار تورکجه سین 

ساییرلار. بیز بونلارا لاقید   و ادبیاتیندان  بولغار تورکجه سیندن  -  آذربایجان  ،آذربایجاندا یازدیقلاری اوچون

 .  ققالمیشی

یدی. سلطان محمود غزنوی  تورک ادبیاتی دا گلیشمه ده ا ،غزنویلرین ساراییندا فارس ادبیاتی ایله یاناشی    

او جمله دن آی تکین، ایلاقی، کاتبی و    ؛سؤیله ین شاعیرلریمیز واریمیش   جهنئچه تورک  –نین ساراییندا نئچه  

باشقالارینی آد چکمک اولار کی اثرلری و شعرلری حتا فارس دیللی اثرلردن توپلاماق اولار. آی تکین ین  

بایسونقور شاهنامه سیندن درین و اؤنملی معلومات اله گتیره  ق.  شعرلرینی بوگون الده ائتمه گه امکان تاپمیشی



سلجوق سولاله سی هله یارانمادان اؤنجه و هله یابغو اولدوغو چاغلاردا شیخ حسام  –چاغری بیگین بیلیریک. 

رین  اینانج بیر اوزان اولاراق چاغری بیگین ساراییندا تورکل کیمی شاعیرلریمیز واردور.  کاووسی و  الدین اینانج

ملک  "سلجوقلارین دا سولاله تاریخینی و نسب نامه لرینی دیری ساخلامیش و    ،اوغوزنامه لرینی سؤیله یه رک 

اونون روایتلری اساسیندا یازییا آلینمیشدیر. بوگون ملک نامه کتابی دوشمانلار طرفیندن یوخ    ،کیمی اثر   "نامه

لا بیلیریک و او باشقا اؤنملی تاریخ کتابلارینا او جمله  اولوبسا دا، اونون ایزینی بیر چوخلو تاریخی قایناقلاردان آ

ه او جمله دن عرب مورخی ابن خلدون، ابن بطوطه و امیر علی شیر  دن جامع التواریخ، حبیب السیر و مورخلر 

 نوایی اوچون بیر قایناق ساییلیرمیشدیر.  

جی یوزایلده آدلارینی چکدیگیمیز  5جی یوزایلدن باشلاییب آذربایجان تورکجه ادبیاتی گلیشمه ده دیر. 5   

فرج زنجانی باش قالدیریر و متصوفانه حرکتلر باش   ی شاعیرلردن علاوه، زنگاندا اخی حرکتی باشلاییر و اخ

جی یوزایلده نظامی گنجوی  6قووزاییر. اخی حرکتی تکجه آذربایجاندان باش قالدیراراق آناتولی یه قدر اوزانیر.  

ین مریدی کیمی قلمه آلینیر. همین چاغدا اخی جعفر   کیمی تانینیر و اخی فرجبو حرکته ماراقلی بیر شاعیر  

خطیر زنجانی تورکجه شعرلریله میدانا گلیر. تبریزلی خواجه احمد فقیه اوچ مثنوی و شعرلر دیوانینی تورکجه  

پ اولمامیش  یازیب یارادان شاعیردیر. نظامی نین چاغداشی اولان فقیه ین تورکجه اثرلری هله ایرانیمیزدا چا

و یاییلمامیشدیر. بو زاماندان چوخ کئچمه دن خواجه علی خوارزمی یوسف و زلیخا اثرینی تورکجه یازیر و  

 شیخ عزالدین حسن اوغلو غزللر دیوانینی یازیر.  آردیجه 

جی عصرین باشلانغیجیندان بابا الیاس، بابا اسحاق، خواجه دهانی کیمی متصوف شاعیرلر خراساندان باش 7   

مولوی نین آتاسی اورمیه ده بهاءالدین چلبی )اخی تورک(    –الدیریب و آذربایجانا گلیرلر. بورادا بهاءالدین ولد  ق

ایله گؤروشور. سونرالار خراساندان گلن عالیملر آذربایجان شاعیرلریله بیرگه آنادولو توپراقلارینا کؤچورلر.  

مختلف تصوف    زوندن، مسامحه لری او  نین   موغوللارین یوروشو ایله بو آخینلار شدتله نیر و آنادولو سلجوقلاری 

بونلارین نئچه    ؛ ر و یوزلرجه آذربایجان شاعیرلری آنادولویا گئدیرلرلیرنین فعالیت لرینه میدان وئری  طریقت لری 

لقبیله، آبدال موسا، گئییکلی بابا خوی   "ن اخی ائورَ"سینی سایماق ایسترسک: شیخ محمود نصرالدین خویی 

م شاعیرلر آنادولو دا درین و  شهریندن و آذربایجانین باشقا شهرلریندن آنادولویا طرف یولا دوشورلر. بو آدلی

نئچه طریقت لر او جمله دن اخی لر، بابائی لر،   –آغیر بیر مدنیت و ادبیاتین یارانماسینا سبب اولورلار و نئچه 

بکتاشی لر، علوی لر و . . . یارانیب گوجله نیرلر. بونلار هامیسی اؤز ادبی یارادیجیلیقلاریلا عمادالدین نسیمی  

مصطفی ضریر   یبرهان الدین، قاض قاضی ییرلار. نسیمی دن بیر آز قاباق شیاط حمزه، اوچون زمینه حاضیرلا

 تدیغی تصوف تئرمینلری نسیمی نین دیوانینا یول آچیر. اکیمی شاعیرلر ده میدانا گلیر. اونلارین یار

  سسله عمادالدین نسیمی بیر فیلسوف و حکیم دیر. اونون شعرلرینده دالغالانان انسان سئورلیک عنعنه لری    

نسیمی دیوانی باشدان باشا اناالحق سسله مکده دیر. اناالحق دن منظور انسان سئورلیک دیر. انسان حق  یر. ن

لرینی مودافیعه ائتمک دیر. سلطانلارا، شاهلارا و انسان حقوقونو ازنلره قارشی دوران و حقلری ازیلن انسانلاری  

 الله تعالی نین یئرده تجلی سی دیر:  مودافیعه ائتمک دیر. انسان تانری نین خلیفه سی اولاراق، 



 سنی بو حسن و جمالیه، کمالیله گؤروب      

 قورخدولار حق دئمه یه، دؤندولر انسان دئدیلر 

 نسیمی نین باش سؤزو انسانلارین الله خلیفه سی اولدوغو و سجده یه لایق اولدوغودور و اونا گؤره ده دئییر: 

 آدمده تجلی قیلدی الله 

 لما گمراه قیل آدمه سجده، او

 نسیمی دئییر: 

 منده سیغار ایکی جهان، من بو جهانه سیغمازام 

 گوهر لامکان منم، کون و مکانه سیغمازام 

 آخر  ی و ال

نظرده توتولور و بو انسان دیر   (انسان)، "من"نسیمی نین دوشونجه دونیاسی دیر، البته بورادا دئییلن  ،بو شعر

بیر زاماندا یاشاییر کی انسانلار، شاهلارین، سلطانلارین  کی من کلمه سی آلتیندا توصیف اولور. نسیمی ائله 

آیاغی آلتیندا ازیلیر و روحانی لر ده اونلارا دایاق دوروب، دینی اونلارین ایستک لری اساسیندا تعبیر و تفسیر  

له بیر  ینی آیاق آلتیندا ازیرلر. بئینه جواب اولاراق فتوالار وئریرلر و انسانلارین حقّه گائدیرلر؛ اونلارین ایست

 زماندا، نسیمی نین اناالحق سسی اوجالیر: 

 ب.لموشم حقی، اناالحق سؤیله رم 

 حق منم، حق منده دیر حق سؤیله رم 

 گؤر بو اسراری نه مغلق سؤیله رم 

 صادقم قولیمده، صدق سؤیله رم. 

   *** 

 کی جهانین جانی دیر آدم اول دور 

 آدمه یول بولمایانلار فانی دیر 

 آدمین وجهینده سرّ کاینات 

 اوخو گیل کی قبله ی رحمانی ذیر. 

 



نسیمی هله گنج ایکن شروانشاهلار سارایینا قدم قویور و عاشقانه شعرلرله آلقیشلانیر. آنجاق چوخ تئز سارایدان  

نعیمی نین قیزینا عاشق فضل الله بیر آز کئچمه دن دئییلر:  .قاچیر. دئییرلر عاشق اولوب و چؤللره دوشوب

سئوگی شعرلری  دئییرلر حروفی اولوب و فضل الله نعیمی تبریزی نین خلیفه سی اولوب.  یئنه آردیجا ؛اولوب

داها سئوگی شعریندن آشیب انسان اوچون اناالحق سؤیله ییر. بیلیریک چوخ کئچمه دن  نسیمی، سؤیله ین 

حکمت و فلسفه دونیاسینا قدم قویور و هر یانا گئدیر خالقی چئوره سینه توپلاییب و درین دوشونجه لریله  

باکی دا حرکتی باشلاییر، نعیمی اعدام   ،قیاما چاغیریر. او بیر زمان  قارشی هخرافه لر ، قارشی ه خالقی ظلم 

دا دا اونا یولو باغلاییرلار، شیرازا گئدیر. شیرازدا دا اونون ال قولون باغلاییرلار  ااولدوقدان سونرا تبریزه گلیر، بور

نین دفتری حلبده باغلانیر. هر یئره گئدیرسه،  آنادولو و اورادان حلبه گئدیر و یاشاییشی و مجبور قالیر بغداد، 

  ، خالقی نین دیلینده شعر سؤیله ییر و اناالحق سسینی قالدیریر. شیرازدا اولدوغو زامان  شهرین و بؤلگه نین  او

فارسیجا شعر سؤیله ییر و شعری او قدر آخیجی و اوره یه یاتان اولور کی حافظ کیمی بؤیوک شاعیر، بو گنج  

 وشتولوقلار وئریر و دئییر: م ، قوجامان شاعیرلره شاعیرین سؤزلرینه ائشیده رک

 ترکان پارسی گو بخشندگان عمرند

 ساقی بشارتی ده پیران پارسا را.

حافظ عؤمور بویو شیرازدان ائشیگه چیخماسا دا، اؤلکه سینده دوشن حادثه لره اعتناسیز اولمامیش، هله  

 لاری زمان حافظ بئله دئییردی: نخجواندا، قیاما قالخدیق   –آراز چایی نین قیراغیندا    -نسیمی آلینجا قالاسیندا   

 ای صبا، گر بگذری بر ساحل رود ارس 

 بوسه زن بر خاک آن وادی و مشکین کن نفس 

 دن ده دانیشیرلار. ونگؤروش   نین بیر سیرا ادیبلر حافظ ایله نسیمی

بو فیکیر    ،پا دوشونرلریندن اؤنجهوایل بوندان قاباق، نئچه یوزایل اور   650نسیمی اومانیست بیر شاعیر اولاراق،  

جی  20  شعرلرینده ایشلتمیشدیر. نسیمی ائله بؤیوک بیر حکیم دیر کی  ،و دوشونجه شیوه سی نین اساسلارینی

نی اؤز شعرلرینده ایشه آپارمیشدیر. بئله لیکله  لری اساسلی اصل 5یوزایلده اورپادا یارانان اگزیستانسیالیسمین 

آذربایجان ادبیاتیندا حکمت    ،ایل قاباق  600ادعا ائتمک اولور کی نسیمی قاباقجیل بیر دوشونر و فیلسوفدور کی  

نسیمی اومانیست بیر شاعیردیر و اوروپا شاعیرلریندن نئچه    و فلسفه نین گلیشمه سینه زمینه حاضیرلامیشدیر.

یوز ایل اؤنجه بئله بیر دوشونجه نین و مکتبین پرنسیپ لرینی چیزله میشدیر. عئینی حالدا دئسک ایلک  

 پوزیتیو بیر شاعیریدی، یانلیش دئمه میشیک.  

ر. عربجه، فارسیجا و تورکجه  عمادالدین نسیمی نئچه دیللی بیر شاعیردیر، اوچ دیلده دیوان یاراتمیشدی   

یوخ، بلکه   تکجه غزل شاعیرینسیمی، دیوانلاریلا شرق اؤلکه لری نین شاعیرلری آراسیندا بیر نابغه ساییلیر. 

سؤیله مه یه قادر و یارادیجی شاعیردیر. اونون مثنویلری، قصیده لری و   مختلف ژانرلاردا و قالیبلرده سؤز



لی اثری ده واردیر. طریقت نامه عمادالدین نسیمی نین درین دوشونجه  آد  "طریقت نامه"غزللریله برابر بیر 

ی یول، مذهب یعنی یول؛ شریعت یعنی یول و طریقت  نلرینه ده یرلی بیر اؤرنک دیر. اونون نظریجه دین یع

. بو  مالی دیرن بیر مقصده و بیر هدفه چاته ئد گیولو  ؛ گئتمک اوچوندور ، یعنی یول. یول نه اوچوندور؟ یول

انسانین   ،انسانلارین سعادتی دیر. الله تعالی دین، مذهب و طریقتی و پیغمبرلری گؤندرمکدن ، صدییولون مق

بوگون بو یول خرافاتلا باغلانمیشدیر. بو یول گرکدیر   ، لای سعادتینی ایسته میشدیر. آما نسیمی نین باخیشی 

نلر اوندا امنیتله و راحاتلیقلا یولو  اوتوبان کیمی اولسون بلکه یول گئد ایشیقلی اولسون، آسفالت اولسون و بیر 

گئتسینلر. آما بوگون بو یول خرافاتلارلا دولودور و یا حتا او قدر بزه میشلر و او قدر طاق نصرت وورموشلار کی  

یول   ،یلاینسیمی نین باخیش بو یول آچیلمالی دیر و مانعه لر اوندان گؤتورمه لی دیر. داها یول باغلانمیشدیر.

مه لی دیر. انسانین سعادتی نین قاباغی  ندوزه لی نبلکه یول انسانلار اوچو دوریوخ قاولما اوچون شهید 

 بئله بیر قونویو یازماغا یارانمیشدیر.  سی،  طریقت نامهنسیمی نین  آلینمیشدیر.

عمادالدین نسیمی نین یارادیجیلیغیندا اوچ مرحله نی آییرد ائتمک اولور: ایلک دؤوره ده بیر عاشقانه لر     

ین شاعیردیر و سئوگی غزللریله انسانلاری اؤیور؛ ایکینجی مرحله ده نعیمی نین یولونو گئدیر و بیر  سؤیله 

دار    و حروفی شاعیری کیمی چالیشیر و نهایت عصیانچی بیر شاعیردیر و دین حامی لرینه قارشی عصیان ائدیر  

 آغاجینا یوکسه لیر.  

اییشيیندان باشيقا اولا بیلمزدی.  بیر عمر باشيی اوجالیقلا یاشيامیش و مبارزه ائتمیشيدیر. اونون اؤلومو یاشي   نسيیمی 

او سيون آنلارا قدر باشيی اوجا یاشيادی و دوشيمانلاری نین آلچاقلیقلارینی گؤسيتردی. او بیر عاشيقدیر انسيانلار  

اجینی قورورلار و نسيييیمی نی میدانا گتیریرلر. اوغروندا جان وئرمه گه و فدایی اولماغا. میدان سيييولاییرلار، دار آغ 

و عذاب چکسيخ ده اوزونه توز قوندورماییر، رنگی سيارالیرسيا دا، دیلی سيؤزونو تکرار ائدیر و  دریسيینی سيویورلار، ا 

یردیر کی اگر اونون بیر  ائله بیر کاف   » نسييیمی انسييانلارا باغلی اولدوغونو سييؤیله ییر. قاضييی فتوا وئرمیشييدیر کی:  

وشيور کی قاضيی  اتفاق بئله د   . « دامجی قانیندان هر کسيین بیر عضيوونه دگسيه، او عضيوون کسيیلمه سيی گرکدیر 

نین بیر دامجی قانیندان قاضييی نین بارماغینا  نین دریسييینی سييویماقدا اولان زامان نسييیمی رسييوا اولور: نسييیمی 

دیر! آما قاضيی اؤز  لی خاطیرلایاراق دئییرلر: قاضيی سينین بارماغین کسيیلمه  ی نین اؤز فتواسيین داشيلانیر. خالق قاضيی 

نین م. بورادادیر کی شيياعیر جوشييور و قاضييی دی شيي مثال اوچون دئمی   سييؤزونون آلتینا ووروب دئییر: من بو سييؤزو 

 یغینی قاباردیر: ل ایمانسیز 

 زاهدین بیر بارماغین کسسن دؤنر چقدن کئچر 

 . . . پا سویارلار آغریماز   گؤر بو مسکین عاشقی سر 

ییر. نسيیمی ده آتاسيی بابک کیمی  لری همیشيه سيؤیله نسيیمی اؤلوم آنلاریندا دا دیلی دنج دورمور. حقیقت   

ارالماغی قورخودان  س اوزونون رنگی سولور. آنجاق دوشمانلار بو    ، رک دوشمانلاری قیزاردیر. نسیمی نین قانی تؤکوله 

سيييارالار؛ من ده گونش کیمی    – گی سيييولوب بئليه تعریف ائدیر کی گونش باتان چاغدا رن   ، رک سيييین دئیيه بیلميه 

 سولمادایام: 

  کيه اجيل مييوکيل مييرد شييود آنيدم  



 . آهم چو دم سحرگيهی سيرد شود 

  خورشید که پر دلتر از آن چیزی نیست 

 در وقت فروشدن رخش زرد شود     

 

 نسیمی نی باشدان تانیمالی ییق.

     


